Urtarrilaren 19a
Navarra Suma talde parlamentarioari atxikitako foru parlamentari Cristina Ibarrola Guillén andreak idatziz erantzuteko galdera aurkeztu du (10-21-PES-00395), jakin nahi baitu “Nafarroako Gobernuko Osasun Departamentuak nola azaltzen duen kontsultarako itxarote-zerrendetako pertsonen kopurua 2020ko martxoan jaitsi izana”. Hona horri buruz Nafarroako Gobernuko Osasuneko kontseilariak helarazi beharreko informazioa:
Kontsultarako itxarote-zerrendetako pertsonen kopurua bi arrazoirengatik jaitsi zen 2020ko martxoan.
1. Jada hitzordua zuten gaixo gehienak telefonoz artatu zituzten: pandemiarengatik alarma egoera deklaratu zenean, martxoko agenda guztiek eta apirileko agenda batzuek jada bazuten hitzordua lehen kontsultetarako eta berrikuspenetarako. Medikuek telefonoz deitu zieten beren agendetan hitzordua zuten gaixoei eta kasu bakoitzean baloratu zuten ea arazoak berehalako arreta presentziala behar zuen (aurrez aurreko hitzorduari eusten zitzaion), telefonoz behin betiko konpondu ahal zen (alta ematen zitzaion), geroratu behar zen, edo unean uneko jarraibideak eman eta geroko berrikuspen batera deitu behar zen.  Gaixo horietako gehienak, beraz, itxarote-zerrendatik atera ziren, nahiz eta asko berriz sartu erregistroan geroxeago.
2. Eskariaren beherakada martxoan eta apirilean. Pandemiarengatik alarma egoera deklaratu zen unetik izugarri jaitsi zen kanpoko kontsultetarako deribazioa hala oinarrizko osasun laguntzatik nola larrialdietatik eta beste espezialitate batzuetatik.
Balizko eragin bikoitz horren ondorioz, kanpoko kontsultetako itxarote-zerrenda izugarri jaitsi zen martxoan eta apirilean.
Hori guztia jakinarazten dizut, Nafarroako Parlamentuko Erregelamenduaren 194. artikulua betez.

